
				এই পাতাটির মুদ্রণ সংশোধন করা প্রয়োজন। 

শান্তিনিকেতন-স্থিত রবীন্দ্রসদনের পক্ষ হইতে শ্রীশােভনলাল গঙ্গোপাধ্যায় জানাইয়াছেন : উল্লিখিত তালিকায় শেষ চারিটি আখ্যানই মূলতঃ শ্ৰতিলিখন বলিয়া মনে হয়, কেননা রবীন্দ্রনাথের হাতের লেখায় কোনাে পাণ্ডুলিপি পাওয়া যায় নাই। কেবল 'বদনাম' গল্পের একাংশে তাহার হাতে কিছু সংশােধন দেখা যায়, এবং প্রগতিসংহার’ গল্পের বিভিন্ন কপিতে তিনি স্বহস্তে প্রচুর সংশােধন সংযোজন করিয়াছিলেন। গল্পগুলি প্রধানতঃ শ্ৰীমতী প্রতিমা ঠাকুর ও শ্রীমতী রানী চন্দের হাতের লেখায় পাওয়া যাইতেছে। । উল্লিখিত তালিকার শেষ দুইটি রচনা গল্পের খসড়া বলা যাইতে পারে, রবীন্দ্রনাথের পরলােকগমনের পর রবীন্দ্রসদনে সংরক্ষিত কপি হইতে সাময়িক পত্রে হিত ; রবীন্দ্রনাথের হাতের কোনাে সংশােধন বা সংযােজন দেখা যায় না।

